
Annotatsiya: Ushbu maqolada Oliy ta'lim muassasalarida tasviriy san’at fanini 

o‘qitishning ahamiyati, o‘quvchilarda estetik tarbiyani rivojlantirishda tasviriy 

san’atning ahamiyati haqida so‘z boradi. 

 

Kalit so‘zlar: tasviriy san’at, estetika, did, fikrlash qobiliyati,analiz-sintez qilish, 

harakat protsesslari. 

 

Estetik tarbiyani shakllantirish va rivojlantirishning aniq vazifalari mavjud, bolalarni 

zehnli qilib tarbiyalash, ularda estetik xis va rassomchilik qobiliyatini rivojlantirish, 

ijodiy malakalarini  yanada oshirish bugungi kunning dolzarb masalalaridan biri 

hisoblanadi. Estetik tarbiyaning birinchi vazifasi shundan iboratki, bu orqali 

o‘quvchilar zehnli bo‘lishi, go‘zallikni ko‘ra bilishi va tushunishi, xursandchilikni xis 

qila bilishi kerak. Estetik tarbiyaning ikkinchi vazifasi- estetik did, estetik baho bera 

olish qobiliyatini o‘rgatishdir, bu vazifada o‘quvchilarning asosan nutqi va fikrlash 

qobiliyati rivojlantiriladi. Bolalar og‘zaki nutq asosida o‘z fikrlarini bayon qila olishlari 

kerak. 

Estetik tarbiyaning uchinchi vazifasi bolalarning ijodiy qobiliyatini rivojlantirishdir. 

Oliy ta’lim muassasalarida har xil qobiliyatga ega bo‘lgan bolalar uchraydi.  

Ayrim bolalar chiroyli chizadilar, ayrimlari esa yasash qobiliyatiga ega. O‘quvchilarni 

san’atning biror bir turiga qanchalik erta qiziqtira olsak,bolaning estetik tarbiyasi, 

idroki shu darajada barvaqt rivojlanadi. O‘quvchilarning tasviriy faoliyat jarayonida 

ularni rasm chizishga qiziqtirish va ularning ijod bilan shug‘ullanishlari o‘z samarasini 

beradi. 

San’atning rasm chizish turi bilan shug‘ullanish bolalarni atrof-olamga, insonning 

ijtimoiy hayotiga, o‘simliklar va hayvonot olamiga qiziqishini kuchaytiradi, ular 

atrofdagi narsalarni diqqat bilan kuzatishni o‘rganadilar. O‘quvchilarning estetik 

sezgisini, tuyg‘usini va estetik tarbiyasini yuqori darajali sur’atlar, portretlar, milliy 

o‘yinchoqlar, milliy naqshlar va boshqa  san’at turlari bilan tanishtirmasdan 

shakllantirish mumkin emas.Yuqori darajali rasmlarni qiziqish va diqqat bilan 

kuzatganlaridagina o‘quvchilarning rasm chizish san’atiga qiziqishi uyg‘onadi, 

rasmlarga bo‘lgan munosabatlari shakllanadi. Bolalar o‘zlari chizgan rasmlarida 

ranglardan to‘g‘ri foydalana olishga o‘rganadilar.O‘quvchilar bir-birlarining chizgan 

rasmlariga baho berishlari kerak. Tasviriy faoliyatda o‘quvchilarning Vatanga bo‘lgan 

muhabbati va milliy san’atga qiziqishlari rivojlantiriladi. Tasviriy faoliyat darslarida 

o‘quvchilarni boshqa insonlar tomonidan chizilgan rasmlarga hurmat bilan 

munosabatda bo‘lishga, muomula madaniyatiga ham o‘rgatilib boriladi. Shuningdek, 

olgan bilim va yangiliklarni to‘g‘ri tasvirlab bera olishga o‘rgatiladi. Tasviriy faoliyat 

darslarida yangiliklar tanishtirilayotganda, bilim va malakalar berilayotganda, bilim 

berish va tasvirlab berish yuqori  darajada bo‘lishi lozim. Yangilikni bilim va 

malakalarni shakllantirish uchun darsni o‘qituvchi tomonidan to‘g‘ri tashkil qilish 

lozim. Ish qurollaridan to‘g‘ri foydalani olish ( qaychi, bo‘yoq,qalam,) ish 

materiallariga ehtiyotkorlik bilan yondoshish ( loy, plastilin, rangli qog‘oz, yelim....)va 

boshqalar yaxshilab tushuntirilishi kerak. 

Dars davomida lepka, aplikatsiya, konstruktsiyalash, predmetli, dekorotiv rasm 

chizishda  o‘qituvchi bolalarga bajarilayotgan vazifaning har bir etapini ko‘rsatib 

tushuntirib berishi lozim. Dars davomida har bir bolani nazorat qilib turish lozim. 

O‘qituvchi vazifani bajarishda qiynalayotgan bolalarga yordam berishi kerak. 

Rasm chizishda o‘quvchilarni analiz-sintez qilishga, ranglarni ajratishga 

o‘rgatiladi.O‘quvchilar bilan rasm darslarida individual hamda kollektiv bo‘lib rasm 

chizish turlari olib boriladi. Tasviriy san’at darslarida bolalarning estetik didlari 

rivojlantiriladi, shuningdek rasm chizishda ketma-ketlikka rioya qilish o‘rgatib 

boriladi. Rasm chizishni sistemali olib borishda propedevtik – tayyorlov etapining 

ahamiyati katta. 

Propedevtik davrning asosiy vazifasi o‘qituvchi har bir o‘quvchining qobiliyati va bilish 

faoliyatini o‘rganishdan boshlanadi, bu etapning asosiy maqsadi sezgilarni 

shakllantirish va boyitishdir. Ayniqsa quyi sinflarda sensorikani rivojlantirib borish 

kerak, sensor rivojlanishni to‘g‘ri tarbiyalash o‘yin, mehnat va kundalik faoliyatda 

amalga oshirib boriladi.  

Bu ish faoliyatlariga rasm chizish ham kiradi. har bir oddiy predmetni chizishdan 

oldin,bolalarda diqqatni, ko‘rish, taktik va harakat protsesslarini rivojlantirish uchun 

tayyorlov etapi olib boriladi. Asosi vazifa harakatning nutq bilan birga olib borishiga 

haratiladi. Korrektsion maqsadda turli xil didaktik vositalar (piramidalar, matreshka, 

sharlar), qurilish konstruktorlari, didaktik o‘yinlardan ( rangiga qarab tanla, 

“Geometrik loto”) foydalaniladi. 

Xulosa qilib aytish mumkinki, rasm orqali olib boriladigan didaktik o‘yinlar 

o‘quvchilarda mustaqillikni rivojlantirib boradi. Tasviriy san’at darslarida bolalarning 

tafakkuri, diqqati, xotirasi, idroki, umuman ongi rivojlanadi. Tasviriy faoliyat bolalarda 

badiiy ijodni о‘stirishda muhim rol egallaydi. Bolaning badiiy ijodiy о‘sishi-bu obrazli 

fikr yuritish, estetik idrok etishni va obraz yaratishda zarur bо‘lgan malaka, 

ko‘nikmalarni egallash hisoblanadi. 

